
SU PROGETU DE SU VELÒDRUMU TORRAT A CURRI 

Imoi est ufitziali: nc’est su eja de sa Giunta Comunali a su progetu esecutori po torrai a fai su Velòdrumu 

stòricu de bia San Francesco, firmu giai de dexi annus a custa parti. Un’òbera de cualificatzioni torra 

stratègica chi eus arriciu da su passau e chi fiat acanta de nci perdi su dinai europeu giai postus aintru da 

su Patu po sa Citadi Metropolitana. Imoi, gràtzias a s’impìnniu de su Setori Òberas Pùblicas est prontu 

e annoau cun àteru dinai chi faint lompi su finantziamentu a giai unu millioni de èurus. Intra de ocannu 

sa spera est chi partit sa gara de apaltu, e giai in beranu potzant incarrerai is traballus po torrai a fai 

s’impiantu sportivu cuartesu. Su Velòdrumu torrat a essi de primori non sceti po Quartu, ma po totu 

s’àrea metropolitana. Sa cualificatzioni torra ponit in motu unu processu de atividadis chi ponit in mesu, 

impari a s’àrea de Sa Forada, sa fàscia intrea de su territòriu a làcana de s’ex statali 554; ancora torrat 

una sceda de importu a sa pregunta de fàbricus capassus de satisfai is abisòngius acapiaus a su sport  e a 

eventus chi arrichedint àreas mannas. 

 


